
Svim medijima – dostavlja se

TI BiH i CIN prezentuju rezultate monitoringa reforme javne uprave
Sarajevo, 12. mart 2015. – Transparency International Bosne i Hercegovine (TI BiH), u saradnji sa Centrom za istraživačko novinarstvo (CIN), organizuje konferenciju pod nazivom Rezultati monitoringa reforme javne uprave.
Na Konferenciji će biti prezentovani rezultati u domenu upravljanja ljudskim resursima, te odgovornosti, transparentnosti i integriteta, kao i Analiza/pregled propisa koji regulišu zapošljavanje u državnu službu i preduzeća, ustanove i druge organizacije koje imaju javna ovlaštenja u BiH. Predstavnici CIN-a će prezentovati rezultate svojih istraživanja o finansijskim privilegijama izabranih zvaničnika u BiH. 

Konferencija se organizuje u okviru projekta „Monitoring reforme javne uprave“ (PARM), finansijski podržan od strane Švedske međunarodne agencije za razvoj i Vlade Danske, čiji je opšti cilj doprinijeti boljoj provedbi Strategije reforme javne uprave i većem učešću organizacija civilnog društva u reformskim procesima, s  ciljem stvaranja transparentnije, efikasnije i djelotvornije javne uprave koja je od koristi za sve građane. Također se želi ukazati i na neposredan i konkretan uticaj provedbe reforme javne uprave, kao i utvrditi napredak u provedbi glavnih ciljeva institucionalne reforme i reforme javne uprave.

Konferencija će se održati u petak, 13. marta 2015. godine, u Hotelu Bristol u Sarajevu (sala Sarajevo) sa početkom u 10:30h. Dnevni red se nalazi u prilogu. Izjave za medije su predviđene u 10:15h.
S poštovanjem,
Transparency International BiH

Konferencija - Rezultati monitoringa reforme javne uprave 
Sarajevo, 13. mart 2015. godine

Hotel Bristol, Fra Filipa Lastrica 2, 71000 Sarajevo, BiH
Program:
	10:15 – 10:30
	Izjave za medije/Kafa dobrodošlice

	10:30 – 10:50
	Dobrodošlica i uvodna riječ (Lejla Ibranović, v.d. izvršnog direktora TIBiH i predstavnik SIDA-e)

	10:50 – 11:25
	Prezentacija rezultata monitoringa reforme javne uprave – Upravljanje ljudskim resursima u javnoj upravi (Damir Ahmetović, saradnik TIBiH)

	11:25 – 12:00
	Prezentacija rezultata monitoringa reforme javne uprave – Transparentnost, odgovornost i integritet u javnoj upravi (Elvira Mujkić, projektni koordinator TIBiH)

	12:00 – 12:45
	Ručak

	12:45 – 13:25 
	Prezentacija Analize/pregleda propisa koji regulišu zapošljavanje u državnu službu i preduzeća, ustanove i druge organizacije koje imaju javna ovlaštenja u BiH (Uglješa Vuković, istraživač/asistent za zagovaranje TIBiH) 

	13:25 – 13:50
	Finansijske privilegije imenovanih zvaničnika (Mirjana Popović, CIN)

	13:50 – 14:50
	Diskusija

	14:50 – 15:00
	Završna riječ organizatora

